
KERKESA «KOSOVA - REPUBLIKE» PIKENISJE PER
NJE SHPJEGIM TE MIREFILLTE TE MOBILIZIMIT TE VITIT
1981

Eshté béré e zakonshme gé né pérvjetorin e ngjarjeve té vitit
1981 té riaktualizohen disa ¢éshtje pér até periudhé, ¢éshtje gé mund
té ngérthehen né até se a ishin protestat e asaj kohe revolté spontane e
njé popullsie t& shtypur apo kemi t& b&jmé me manifestime té
organizuara; a ishte mobilizimi pér republiké i «parakohshéms» apo
«shprehje e pjekurisé politike».

Né rastin e paré, kur pohimet rreth késaj ¢éshtje, qofté né
ményré eksplicite qofté né ményré implicite, synojné té véné né pah
karakterin e organizuar té tyre, problemi shtrohet né njé pisté gé synon
«zbulimin» e organizatoréve. Ndérsa sa i pérket dilemés sé dyté
mendojmé se shtjellimi i problematikés, duke u pérgendruar né
raportin real té forcave, do té evitojé kualifikimet me ngarkesé
ideologjike gé synon t'i paragesé, qofté si té «parakohshme» qofté si

«pjekuri politike».

Tipologjia e lartpérmendur (revolté spontane/demonstrata té
organizuara) éshté béré dominante né ligjératat gé mbahen rreth
ngjarjeve té vitit 1981 sa gé e béné té panevojshém citimin e ndonjé
autori pér té déshmuar prezencén e saj. Duke e shtruar problemin né
kété ményré, me apo pa vetédije, pércaktojmé pérgjigjet e mundshme
dhe ményra e tillé e procedimit paraget njé kurth pér hulumtuesin. Si e
tillé, né vend gé té ndihmojé ajo béhet pengesé pér ndricimin e atyre
ngjarjeve. Paraget njé kurth né até masé sa gé prapa aspektit «teknik» té

manifestimit lihet né harresé pikérisht ajo gé éshté thelbésore pér ¢do
mobilizim: kérkesa rreth té cilés mobilizohen masat e gjéra.

Pra, qé té tejkalohet kjo pengesé, fillimisht duhet té
pérgendrohet vémendija né até se ¢ka u kérkua mé 1981. «Elaborimi i
njé kérkese», si¢ thoté shkencétari i njohur fréng Christian de
Montlibert, ,,né asnjé rast nuk mund té jeté spontane. Pérkundrazi,
éshté rezultat i njé pune paraprake, éshté rezultat i njé procesi
relativisht té gjaté, logjikén e té cilit duhet ta zbulojé shkencétari.®*
Me njé fjalé, kéndvéshtrimi i hulumtuesit duhet té pérgendrohet né
sgarimin e atij procesi historik, gjaté té cilit u formulua kérkesa politike
«Kosova Republiké», né até puné paraprake gé pérgatiti revoltén e
popullit shgiptar nén Jugosllavi. Sipas po té njéjtit autoré konstruktimi
shoqéror i njé kérkese politike kapércen népér katér faza, ngushtésisht
té lidhura njéra me tjetrén:

Fazén e paré e karakterizon elaborimi i aspiratave dhe
idealeve gé pérmes njé pune té larmishme do té transformojné
karakteristikat e njé situate té caktuar né pakénaqgési.

Né kété rast hapet shtegu i hulumtimin drejté punéve té
larmishme pérmes té cilave mosrealizimin praktik té njé aspiraté
shekullore, té shtruar né kérkesat politike té Lidhjes Shqiptare té
Prizrenit dhe té pérséritur né Rezolutén e Bujanit, do ta transformojé
né pakénagési. Pérkundér réndésisé sé madhe gé do té kishte shtrirja
e procesit historik qé nga elaborimi i aspiratave pér formimin e shtetit
kombétar shqiptar, né té cilin do té pérfshiheshin viset e banuara me
shumicé shqiptare, prezantimin toné do ta kufizojmé né periudhén
e para pérfundimit té Luftés sé Dyté Botérore e deri né vitin 1981.
Sipas mendimit toné, kété periudhé dyzetvjecare mund ta ndajmé né
katér faza me disa karakteristika dominante:

1945-1963, faza e diktaturés sé proletariatit; 1963-1966
lufta né kreun partiak té LKJ-sé pér té institucionalizuar

% C. de Montlibert, «Crise économique et conflits sociaux».,Botimi L'Harmattan,
Paris, 1989,f. 40.

vetégeverisjen; 1966-1974 krijimi i formacioneve té ndryshme pér t'i
dhéné formé pakénagésisé si dhe elaborimi i njé «kérkese té
mundshme»; 1974- 1981 aktivitet i madh pér t'i dhéné formé kolektive
pakénagésisé dhe kapércimi né njé kérkeseé reale.

Pas shpartallimit té forcave nazifashiste dhe clirimit té
térésisé territoriale, populli shgiptar me ploté té drejté shpresonte se u
erdhi fundi vuajtjeve shekullore nén pushtime té ndryshme.
Pikérisht né kohén kur aradhet partizane shqgiptare ndignin
okupatorét né thellési té territoreve jugosllave, pushtetarét e rinj
komunist shpallén gjendjen e jashtézakonshme, sollén dy divizione té
ushtrisé jugosllave dhe vendosén administrimin ushtarak né Kosové
dhe vise tjera shqiptare.

Ky akt paragiste elementin e paré konkret pér dyshimin gé
ekzistonte se Partia Komuniste Jugosllave nuk do té pérmbushte
premtimet aq shpesh té pérséritura gjaté luftés, pér té drejtén e
popujve pér vetévendosje. Me njé fjalé, mosrespektimi i vullnetit té
shprehur né Rezolutén e Bujanit u bé evident. Krahas késaj dhuna e
ushtruar gjaté administrimit ushtarak si dhe rindarja e territoreve tona
nga tri «<banovinat» e «Regjimit té krajlit» né tri republikat e regjimit
té Titos, do té jené indikatoré té mjaftueshém pér té hegé paralelen
rreth situatés identike gé pérjetonin shgiptarét né kéto dy sisteme
formalisht t& kundérta. Kété imazh do ta forcojé edhe mé tepér
pértéritja e Marréveshjes me Turginé mé 1953, pér shpérnguljen e
shqiptaréve, té filluar me 1938 nga regjimi i méparshém.

Gjaté késaj periudhe karakteristiké dominante e géndresés sé
shqiptaréve ishte mbijetimi si kolektivitet né kété hapésiré.

Pérkundér géndrimeve partiake se periudha e diktaturés sé
proletariatit pérfundoi me 1949, si rezultat i raportit té forcave brenda
pér brenda LKJ-sé do té duhet edhe mjaft kohé pér té institucionalizuar
«vetégeverisjen, si formé mé e larté e demokracisé». Eshté Kushtetuta e
vitit 1963 ajo gé institucionalizojé raportin e ri té forcave né favor té
decentralizimit té té gjitha segmenteve té jetés né Jugosllavi. Nése nga
ky decentralizim pérfituan mé sé shumti Sllovenia, Kroacia dhe
Bosnjé e Hercegovina njé gjé e tillé nuk ndodhi pér shqiptarét. Statusi

politik i tyre mbeti i njéjté si né Kushtetutén e vitit 1946: Kosova
«obllast» i Serbisé ndérsa territoret tjera nén Mal té Zi dhe Magedoni
pa kurrfaré atributi té pérkatésisé kombétare shqiptare.

Né kété kohé, duke paré se shqiptarét e integruar né
strukturat politike té Jugosllavisé nuk shérbenin pér gjé tjetér pos pér
té pércuar dhe zbatuar deri né fund géndrimet antishqiptare té té
tri republikave jugosllave, organizimi i njé rezistence t& miréfillté
paragitet si domosdoshmeéri. Si rezultat i punés sé palodhshme dhe
sfidimit té té gjitha rrezigeve gé bartte me vete forcat liridashése té
popullit shgiptar formuan Lévizjen Revolucionare pér Bashkimin e
Shqiptaréve.

Konstituimi i formacioneve té ndryshme shogérore pér t'i
dhéné pakénaqésisé karakterin e pérgjithshém, pérbén sipas
Monlibert-it fazén e dyté té konstruktimit té njé kérkese politike.

Duke pasur parasysh rrethanat e atéhershme mund té
afirmohet pa asnjé ngurrim se shtrirja organizative e LRBSH-sé
kishte arritur rezultate t¢ médha. Ndérsa sa i pérket kérkesave
politike kjo Lévizje shtron si domosdoshmeéri realizimin e aspiratés
shqiptare pér té jetuar né njé shtet kombétar. Pérkundér arrestimit té
pjesés dérrmuese té anétaréve té LRBSH-sé, statuti i saj do té
shérbejé si bazé orientuese pér té gjitha organizatat e fshehta té
mévonshme.

Meqgenése pér kété sesion jubilar njé kumtesé e vecanté i
kushtohet rolit té organizatave patriotike né mobilizimin e popullit
toné nuk do té vazhdojmé té pérmendim rolin dhe vlerat e médha té
késaj Lévizjeje.

Lufta né kreun partiak dhe shtetéroré do té vazhdojé edhe pas
ndryshimeve Kkushtetutare. Duke paré rrezikun gé i kanosej Titos nga
forcat centraliste né fshehtési mé té madhe pérgatiti Plenumin e IV té
mbajtur né Brione mé 1966. Né& kété Plenum situata politike dhe
shoqgérore shqiptare do t& merret si pretekst pér té larguar nga skena
politike klikén e Rankovigit. Dénimi gé i béri ky Plenum politikés sé
ndjekur nga Jugosllavia Socialiste do té jeté edhe njé argument né
duart e patriotéve pér té stigmatizuar té gjithé ata gé i thurnin himne

véllazérim-bashkimit. Nga ana tjetér, té gjitha mas mediat e krijuara
mé paré pér té legjitimuar pushtetin jugosllav u lané njé vend té
konsiderueshém kritikave pér politikén e ndjekur gjaté periudhés
1945-1966. Derisa njéra ané synonte gé pérmes kritikave té déshmonte
orientimin e ri té partisé, pér njé pjesé té intelektualéve ky do té jeté njé
sinjal pér té shtruar mundésiné e daljes nga tutela e Serbisé. Té
triméruar nga kjo frymé e re do té ndodhé ajo qé pér pak njeréz ishte e
besueshme: Né Kuvendin e Kosovés shtrohet debati pér ndryshimin e
statusit politik t&¢ Kosovés - barazimin me republikat tjera té federatés
jugosllave. Kundérshtimi kategorik i deputetéve serbé pér Republikén
e Kosovés alarmoi kreun partiak dhe shtetéroré té cilét né kérkesén e
shqiptaréve pané rrezikun e shpérthimit té revoltave t¢ mundshme né
Serbi. Me kété arsyetim imponuan ndérprerjen e debateve publike
rreth pavarésimit té Kosovés nga Serbia.

Mbajtja e Kosovés nén tutelé té Serbisé ishte béré e
padurueshme. Térhegja e delegatéve té Kuvendit nga kérkesa pér
republiké dhe censura e imponuar né shtypin shqiptar rreth késaj
céshtje irrituan masat e gjéra popullore. Si e vetmja formé e mbajtjes
né aktualitet té kérkesés pér pavarésiné nga Serbia mbetej manifestimi
népér rrugé. Bérthama té mbetura pa u arrestuar t¢ LRBSH-sé
organizuan demonstratat né Néntor dhe dhjetor té vitit 1968 né disa
qytete shqiptare.

Kérkesa pér Republiké, nga njéra ané, ishte indikatoré se
shqgiptarét kishin integruar njé pjesé té ideologjisé dominante
jugosllave gé konsistonte né mbjelljen e mendimit se ¢do «ndryshim i
kufijve ishte i pamundshém», dhe nga ana tjetér rezultat i raportit real
té forcave: nuk mund té ndryshoheshin kufijté pa kthyer raportin e
forcave né favor té shqiptaréve. Shkalla e organizimit nuk ishte né
nivelin e duhur, formacionet e ndryshme kulturore sapo ishin liruan
pjesérisht nga tutela e partisé, shkolla shqgipe ishte hapur edhe pér
mésimin e njé pjese té sé vértetés. Né kété situaté Republika e
Kosovés, pra ndryshimi i statusit politik té shgiptaréve né Jugosllavi do
té mobilizonte mé shumé forca dhe realizimi i njé kérkese té tillé do té

krijonte njé fushéveprim mé té madh pér té realizuar aspiratén pér
bashkim kombétar.

Ngjarjet né Kosové paragesin vetém njé segment té luftés né
mes krahut hegjemoniste dhe atij decentralist gé zhvillohej né nivelin
e hapésirés jugosllave.

Manifestimet e shqgiptaréve do té japin rezultatin e vet né
pérshpejtimin e dinamikés sé rrjedhave té métejshme té késaj lufte.
Hapja e shkollave shqgipe né té gjitha nivelet, pérdorimi i liré i flamurit,
fillimi 1 pérdorimit t& gjuhés shgipe né administraté jané rezultat i
géndresés soné dhe déshmi i raportit té favorshém té forcave pér
vazhdimin e decentralizimit té jetés né Jugosllavi.

Né vazhdén e késaj lufte né nivelin jugosllav do té lIéshohen
amendamentet pér ndryshimet kushtetutare té cilat me aprovimin e tyre
do té shénojné njé hap mé té madh drejté decentralizimit.

Né kété periudhé kemi shtimin e veprimtarisé né shumé
segmente: ngritja e marrédhénieve diplomatike né mes Shqipérisé dhe
Jugosllavisé né nivel ambasadash (5 shkurt 1971); themelohet
Universiteti i Prishtinés (1970), si gendér e ngritjes intelektuale pér
gjithé shqiptarét nén Jugosllavi; unifikohet gjuha shqipe (1972), si
kusht paraprak pér homogjenizimin kombétar; depértimi i literaturés
nga Shqipéria; Kkrijohen shoqéri té reja Kulturo-Artistike me njé
repertor pikash qé gjallin patriotizmin; Ardhja e kuadrove nga
Shqipéria; prania e grupeve artistike e teatrale té Shqipérisé;
Bashképunimi i Universitetit t& Prishtinés me até té Tiranés; Vizitat e
ndérsjella té grupeve studentore, kulturore e artistike; Formimi i
Akademisé sé Shkencave dhe té Arteve té Kosovés: Té gjitha kéto jané
faktoré gé ndikuan né ngritjen e vetédijes kombétare té shqiptaréve
nén Jugosllavi.

Kushtetuta e vitit 1974 do ta avancojé statusin politik té
Kosovés né disa segmente: Arsim, kulturé, shéndetési, marrédhénie
me botén e jashtme. Mirépo ambiguiteti i statusit politik té
Kosovés (element konstituiv i federatés dhe né pérbérje té Serbisé) do
té jeté objekt lufte né mes té shqiptaréve dhe serbéve nga njéra ané,
dhe né mes té vet shqgiptaréve nga ana tjetér.

Kushtetutén e vitit 1974 serbét do ta interpretojné si akt té
paramenduar pér dobésimin e tyre. Pér njé géndrim té tillé mé sé miri
déshmojné diskutimet né Kuvendin e Serbisé me rastin e ndryshimeve
kushtetutare.®

Nga ana tjetér, pér njé pjesé té shqiptaréve, sidomos ata qé
ishin té integruar né strukturat e partisé dhe té pushtetit, kjo kushtetuté
paraget zgjidhjen pérfundimtare té céshtjes shqiptare né Jugosllavi.
Mirépo, forcat gé nuk pranonin té kufizoheshin né aspiratat e popullit do
té vazhdojné veprimtariné e tyre, heré né formé té hapur e heré né
formé té fshehur.

Kétu hapen pista t¢é shumta dhe objekte té€ ndryshme té
hulumtimit shkencor gé do té ndihmonin shumé né gartésimin e asaj qé
solli Pranverén 81. Cilat jané punét, bie fjala, t& institucioneve té
ndryshme shkencore, katedrave té ndryshme té Universiteteve
shqgiptare, shogatave té shkrimtaréve, organizatave té fshehta,
Shogérive Kulturo- Artistike, dhe formacioneve té ndryshme
shogérore gé i dhané formé realitetit (informuan) dhe si rezultat i saj
né njé moment té caktuar, nga njé masé e madhe perceptohet si realitet
i réndé, realitet i hidhur dhe i padurueshém.

Ajo gé karakterizon periudhé 1977-1980 né krahasim me
periudhat e méparshme ka té béjé me krijimin e vlerave té shumta
artistike dhe shkencore, sidomos pér ndri¢imin e fakteve se si mbetén
territoret shqiptare té copétuara. Gjithé kjo puné e larmishme do té
kontribuojé né masé té madhe gé té pérgatitet njé mobilizim i masave té
gjéra pér realizimin e aspiratave shekullore dhe dhénies fund té
véshtirésive (ekonomike dhe politike) me té cilat ballafagohe;j.

Vetém duke sqgaruar kété puné, duke nxjerré né pah
dinamikén e brendshme qé karakterizonte hapésirén politike shqiptare,
mund té kuptohet Kalimi nga shprehja e pakénagésisé sé pérbashkét
né elaborimin e njé kérkese t¢ mundshme, qé pérbén fazén e treté té
konstruktimit té njé kérkese politike.

% pgr rrjedhat e kétyre diskutimeve shih Plava Knjiga, Beograd, 1977.

Njé nga specifikat e hapésirés politike té shqgiptaréve nén
Jugosllavi ishte krijimi i njé numri t¢ madh grupesh (numerikisht té
vogla) dhe té disa organizatave me shtrirje pak mé té gjeré. Por, lidhja
né mes tyre nuk ekzistonte né kuptimin e miréfillté té fjalés. Gati té
gjitha grupet dhe organizatat Kkishin shtruar si kérkesé politike
bashkimin e territoreve me Shqipériné. Ky element, né periudhén e
pas demonstratave, do té shfrytézohet mé shumé pér t& mjegulluar
gjérat se sa pér t'i sqaruar. Do té pérsériten gjithnjé e mé shpesh
pyetjet se kush i organizoi kéto demonstrata dhe kush e elaboroi
kérkesén pér republiké.

Pérgendrimi i vémendjes né dinamikén shoqérore nga 11
marsi, kur shpértheu pakénagésia e paré e deri mé 26 mars kur doli
kérkesa pér republiké si kérkesé, fillimisht dominante, pér t'u béré mé
voné kérkesé e vetme éshté vendimtare pér té sgaruar dilemat e
lartpérmendura.

Manifestimi i pakénagésisé mé 11 mars ishte forma e paré e
protestés publike pas demonstratave té vitit 1968. Mobilizimi né

«Qendrén e studentéve» éshté domethénés nga veté fakti se
né kété kategori shogérore punét e lartpérmendura Kishin pasur efektin
mé té shpejté dhe mé té madh. Shprehja e pakénagésisé né formé
publike, duke u konfrontuar me pushtetmbajtésit, shénon hapjen e
debateve té shumta nga oda, si institucion, e deri te banesat e studentéve
(duke pérfshi edhe konviktet). Me njé fjalé u hoq «frika e shprehjes sé
mendimeve né prezencé té ndonjé personi gé nuk e njihnim miré»,
vigjilencé e imponuar nga arrestimet e shumta paraprake.

Kjo krijoi njé klimé té favorshme dhe njé besim reciprok gé
déshmohet nga krijimet e grupeve té shumta ad hoc.

Orét e para té mobilizimit té 26 marsit jané déshmi mé e miré
e gjendjes organizative té asaj kohe: mungesa e njé organizate té vetme
apo dominante gqé do té bartte «mbi supe» rrjedhimin e ngjarjeve.
Element i dyté qé mund té nxirret nga kjo ka té béjé me brohoritjen e
kérkesave té ndryshme spektri i té cilave shkonte nga kérkesa pér
bashkim me Shqipériné e deri te Republika e Kosovés me viset e saja.
Si rezultat i raportit t& forcave né até periudhé, si rezultat i

shkallés sé organizimit dhe né pérputhje me mjetet gqé dispononim pér
t'i vu né lévizje pér realizimin e bashkimit kombétaré kemi kalimi nga
kérkesa e mundshme né kérkesén reale, qé pérbén fazén e katért té
konstruktimit shogéror té njé kérkese politike.

Duke filluar nga orét e pasdites sé 26 marsit e né té gjitha
manifestimet e mévonshme kérkesa pér Republiké do té jeté e
vetmja kérkesé publike e shqiptaréve nén Jugosllavi.

